سئنانمامیش اتین دالی قاباغینا کئچمک اولماز
گل بو شیطان اتینان دوش 

بیگ وئره ن اتین دیشینه باخمازلار 

اتوا ائششک دئمیشم یا د وه وه کوششک

اولوم اتی یا اولوم خبری یوگوره ک اولار 

طوله دیبینده یوخدور دئییر اتی یهرله 

اتا اولمایان اتا قدرینی بولمز انا اولمویان انا قدرینی

از واریدی اج ادام بیری ده دوشدی باجادان

اج ادامی قورد یئمز 
اجدان اومماق اولماز

اج قاتیق ایستمز ´یوخولی یاسدیق

گوزی دویمایان اجی دونیا دویورا دا بیلمز

اجین ایمانی اولماز

اجین قارنی دویار گوزی دویماز 

اجین قور شا غیندا چوره ک دایانماز  

ادام مین اجینی اوتار بیر یرینین خاطیرینه 
اختاران تاپار 

هر انقیرانا اخیر باغلامازلار  

ادی اوزوندهن بویوکدور  

هر کس اوز ادینا چکه ر

ادین ائشید اوزون گورمه 

ادین توت قولاغین بور 

ادین نه دی  رشید بیرینی دئدین بیرین ائشید   

ارادا یییخر  اورتاداگزه ر
پالچیقا باتان ارابانی قوجا اوکوز چیخادار

اراز اشیغینداندیر کور توپوغوندان 

ارپا اکن بوغدا بیچمز 

ارپانی توکوپلر ایتین قاباغینا سوموگو اتین 

هره اوز ارشین ایله اولچر 

ارمود پیش اغزیما دوش 

الین چاتمیان ارمودی ددوه احسان دئییرسن 

ارواد ایکی اولسا ائو سوپورلمه میش قالار
 ارواد بلادیر الله هیچ ائوی بلاسیز ائلمه سین 
ارواد وار ائوییغار ارواد وار ائو ییخار 

اری شیره باشینا ییغشار 

بسله ارینی گوزون گورسون سارینی 

اری یوواسینا چوپ اوزاتما

ازیدی اریق اوروق بیریده گلدی دابانی جیریق

ازین وار از یی چوخون وار چوخ 

از یی همیشه یی 

استاجا اوستاجا 

سنه بیر اش پیشیریم کی اوزونده بیر قاریج یاغی دورسون 

هاردا اشدی اوردا باشدی 

نه اغیز یاندیران اشدی نه باش سیندیران باش 

هر نه توکرسن اشیوا اودا چیخار قاشیغوا همان اش همان کاسا 
وئرهن اشی ایچرلر 

اشی پیشیب 

ائله بیل نوخوش آشیدیر 

ایسسی اشی قاشیق تانیر 

ازاجیق اشیم غوغاسیز باشیم علی اشینداندا اولدوق ولی اشینداندا 

اشپاز ایکی اولسا شوربا شیت اولار 

اشاغیلارادا اوتورمور یوخاریلاردا یئری یوخ دور 

چوخ اشینا اختاران اشیناسیز قالار

 اصلانین قور خوسی قاریشقاداندیر 

اصلانین نه ارکک دیشی سی 

اغین ادی وار قارانین دادی 

اغانین مالی چیخار نوکرین جانی 
اغاجا بالتا ووردولار دئدی ساپی اوزومدهن دیر 

بارلی اغاجا داش اتارلار
اغاج بار وئردیکجه باشین اشاغی سالار

بواغاجدان او اغاجا فرج وار 

اغاج گتیرهنین اول اوزون دویرلر 

سن گوردوگون اغاشلاری کوره کلیغه کسد یلر

اغاجی اوز ایچیندن قورد یییر 

اغاش یئمیشیندن تانینارکیشی دیشین دن 

اللا ه ویران اغاجین سسی چیخماز 

اغاجی ویرسان اوز سمتینه ییخیلار 

اغیر اوتور باتمان گل 

اغیرلیغین یئر چکر روزوسون اللا هوئره ر

ائل اغزی توربا دئییل کی بوزه سن 

ائل اغزی چوال اغزی 

اغزی سوت اییی وئریر 

اغزینا سوز اتیر 

اللا ه اغزیندان ائشیدسین 

اچیق اغیز اج قالماز 

اغیزدان چیخان باشا ده یر

 اغلاماغی باشیندادیر 

اغلاماغدا داماغی چاغلیق ایسته ر

اوخشامامیش اغلاییر 

اغلی گوزونده ادامدیر 
اغلینی اوغورلویوبلار

 اغیل اغیل دان اوتگون اولار 

اغیل باشدا اوار یاش دا اولماز 

اغیل باش دان اوچماق 

اغیللی هانسی دی قاباغدا گئده ن زنجیرلی 
اغیللییا بیر سوز بس جهیلا مین سوز عبث 

افتافایا لا فلافا دئییر 

افتابا- لگن ایکی دست شاما نه وار هئچ زاد 

یوز التین دانیشانی یوز کیشی دانیشانماز 

تورش الچادیر گوره نین اغزی سولانیر یییه نین دیشی قاماشیر 

اللا ه اوچومونجیسینده ن ساخلاسین 
اللاه ایسته سه ارکک دنده وئره ردیشیده نده 

اللا ه بویوک التی گن 

اللا ه اخلیانی قورد یئمز 

اللا ه قارقا دئییل  کی گوز اویا 

اللاه وئرنده باجادان سالار 

یییه نینن گیییه نینکین اللا ه یئتیرر 

المانی ات گویه گلینجه یا نسیب یا قسمت 

ایله بیل بیر المانی یاری بولوبلر 

اناسی کئچه ن کورپوددن قیزیدا کئچه ر 

 اناسی گزه ن اغاجی قیزی بوداق وداق گز ه ر  

اناسینا باخ قیزینی ال قیزینا باخ بئزینی ال 

اغلاسا انام اغلار قالانی یالان اغلار 

مظلومون اهی ائندیره ر شاهی 

مظلومون اهی یئرده قالماز

 اهی یوخ دور ناله ایله  سوودا ائیلییه 

ایا گونه دئییرسیز چیخما من چیخیم 

میشه ای بولوت دالیندا قالماز 

اون دورد گئجه لیک ای کیمی دیر 

التی ایلیق دیر 

گزه ین ایاغا داش ده یر   
دوز ایاغا داش ده یمز 

ایاغا دوشمه ین باشا چیخماز 

ایاغووویورقانوا قدهر اوزالد 

بیر ایاغی بوردا بیر ایاغی گوردا 

ایکی ایاغی بیر چاریغا قیسناماق اولماز 

اوزگه ایاغینین اوسته دوران تئز ییخیلار 

ایکی ایاغی واریدی ایکیسینده بورج ائله دی قاشدی 
تئز عمله گلن تئز ایاقدان دوشر 
ائو ایرانی اجی اولار 

هئچ کیم اوز ایرانینا تورش دئمز 

ایرانی یوخ ایچمه یه گوموش کورپو اختاریر گئچمه یه 

ایریلاردان سنه دییه ن سنده نده ایریلارینا دییه ر 

اینایا نئجه باخیسان اوزوووهایلا گوره ر  سن 
ایی ایله یر چووالا گیرمه 

دوس لوغو ایی دوس لوغودور 

کورپونو گئچینجه ایی یا دا دایی دئییر 

ایی یومورتا قویار یا بالا
بو قویروغی کسیل میشدن هر نه دئسن چیخار 
ایی یواسی اسما اوزوم 

ات ایله دیر ناغی اییر ماق اولماز 

اتی ات دن کسرلر 

اتی سنین سوموکلری منیم

اوجوز اتین شورباسی اولماز 
یئمه ییب سن غاز اتینی بیلمه ییسن  لذذ ه تینی 

بو یو کلر اته گی گئن اولار 

ار ارواد ساواشدی ابله لر ایناندی 

ار اروادین داواسی یاز گونون یاغیشی 

ار چولده اولسون چوره گی ائوده 
باغدا اریک واریدی سلام علیک واریدی باغدا اریک قورتاردی سلام علیک قورتاردی 

میردار اسگی اود توتماز 

اصل ایتمز ساری یاغ ایلنمز 

اصلینی دانان حرامزاده دیر

سوروشما کیشی نین اصینی دانیشدیغیندان بیلینر 

اصیل ایله داش داشی بد اصیل ایله یئمه اشی 

اطلس نه قده ر کوهنه لسه ده دولاق اولماز 

وئره ن ال الان الدن یوخاری دیر 

ال ال اوسته چوخ وار 

ال الی یویار الده دونر اوزو یویار  

ال اوزوویو گل منی ده یئ 

ال ایله اچیلان دویونو دیشووا سالما 

تک ال دن سس چیخماز 

دونیانی ایکی اللی توتماق 

ال مرد اولار گوز نامرد 

الی ایری دیر 

الی بوش اوزو قارا 

ساغ الی بیزیم باشیمیزا 

الی دالینا چاتماییر 

الی قولوندان اوزون 

بیر الی کی کسمک اولمازا توپوپ گوزه قویماق گره ک 

الیمین ایچینی ایله م میشیدیم 

الیمین دالیسینی داغلادیم 

الین باشینا ائله دی 

ساغ الی نن سول الینی تانیمیر 

الینه پاک سو توکوب لر 

الینه توتک وئریبلر 

الینه گلمه یه نی بابا سین ائحسان وئریر 

الین یاغلیدیر چک اوز باشووا

 سوایدینلیق دیر جالا اوز قاپووا

یاغلی الینی چک اوزگه لرین با شینا 

الییم اله نیب قلبیریم گوی دن اسیلیب 

ننه سینین امجگین کسنلردن دیر 

نه قویارسان انگووه شیره سی چیخار رنگووه 

هر انیشین بیر یوققوشی وار 

ایری اوتوراق دوز دانیشاق 

اولی ائششک اختاریر نالینی چکسین 

ائششک ایشلر ات ییه ر 

ائششک پالچیغا بیر دفعه باتار 

ائششکدن سوروشدولار گونده نه قده ر یول گئده رسن دئدی بیزدن سوروشون 

ائششک گتی معرکه یوکله 

ائششک نه بیلیر خورمانین دادین 

ائششک نه بیلر زعفران نه رنگ دیر 

یورولموش ائششک هوشی اللا ه دان ایسته ر 

تنبل لیگدن ائششکه دایی دئییر 

ائششگه قیزیل چاتسان قییمه تی ارتماز 

ائششگه گوجو چاتماییر پالانینی دویور 

ائششگه مین مک بیر عیب ائششکدن دوشمک ایکی عیب 

ائششگیم اولمه یونجا بیتبنجه یونجا سارالما توربا تیکینجه 

ائششگی مینیب حالوانی یئییب 

ایکی ائششگین ارپاسینی بولنمز 

ائششگین بورنوزی اولسایدی عالمی داغیداردی 

ائششگی نردوبانا چیخاردان ائندیرمگین ده باشارار

ائششگین قولاغینی یاسین اوخویور 

ائل ایله اوتور ائل ایله دور 

ائل ایله گلن قاراگون بایرامدیر 

ائل یر اولسا داغی یئریندن ییخار 
ائل گوجو سئل گوجو 

نه قده ر اولسا یول یاخشی دیر نه قه ده ر اولسا ائل یاخشی دیر 

اول ائوین ایچی سونرا چولی 

هر ائوین بیر قیبلاسی واردیر 

اوبا کوچوب یوردی قالیب 

اوتانماسان اویناماغا نه وار 

اوت اوز کوکی اوسته بیته ر 

اوجادا یاتانی یئل اپارار الچاقدایاتانی سئل 

باتیرمامیش اوجاق باشی قویماییب 

اشینا اشینا چیخار اوجاق باشینا 

اوجوزدان باهاسی اولماز 

اوخ کی قورتاردی کماندا گئده جک چاره سی یوخ دور 

بیر اوخونان ایکی نیشان ویرماق 

اوخی اتیر یایین گیزله دیر 

اوخی داشا ده یدی 

اوروج توتمایانین ادین قویارلار رمضانعلی 

اوره کدن اوره گه یول وار 

اوزوم اق انلیم اچیق 

بو منیم اوزوم بو سنین اوزون 

اوزومننده ائله ییرم سنده نده 

اوزو ییخیلان اغلاماز 

اوزیمه اوستا دئسینلر اروادیما اوستا خاتون  

اوشاغا ایش دئی دالسینجا گئت 
اغلامایان اوشاغا سود وئرمزلر 

اوشاق ائشییه گئتمیر دایه نی ایماله ائیلیه ییر لر 

اوشاق بویوک اولونجا بویوک بیر یوماق اولار 

اوشاق ده ده سینه چکر 

اوشاق شاه دان حکم لی دیر 

اوشاقلی ائوده گره کهوک دسته نی گویده ن  اساسان 

یاخشی یییه راوشاقلی لار 

اوشاق ندی فیشنگ ندی 

توتولمامیش اوغری سلطا ند یر

اوغر ی نی   شهره دارغا ایله یرلر 

بو اکوز او اوکوزون باجی اوغلی سی دیر 
قوجا اکوزو اولدورمک اولار اویره تمک اولماز 

اکوزون قاشقاسین دویر لر 
اکوزو یورولانا چوخ سوز دییرلر 

یوز دفعه اولچ بیر دفعه بیچ 

اولچمه میش بیچمه 

بیری اولمه سه بیری دیریلمز 

ائله بیل اولو قبریندن خور تلاییب 

الولر دئییرلربسکی دیر یلر حالوا یئییرلر 

اولوم بیر شربت دی کی هامی ایچه جک 

اولوم بیر گون شیون بیر گون 

اولوم حق دیر قونشولارا 

اولومده ن توتماسان قیزدیمایا راضی اولماز 

اولونو اوز باشینا قویسان کفنین باتیرار 

اولویه رحمائله سن کفنین باتیرار 

اوله نینن اولمک اولماز 

اوزونه اوماج اوغانماییر اوزگه یه اریشته کسیر 

اوووجی اچیلدی 

اتا اتا اووچواول گوره گوره گوزتچی 

اووچویا اووی گوستر مزلر داغی گوستره رلر 

اووچو یانیندا گوزوووقیییرسان 

ایپ نه قده ر اوزون اولسا دولانار دوداناقدان کئچر 

ایپی نین اوستو نه ادون ییغماق اولماز 

ایت اولاسان سون بئشیک اولمایاسان 

ایت ایتلیگیندن ال چکر سومسومله مه ییندن ال چکمز 

ایت ایتیله ساواشار قوردا راست گلنده ارخالاشالار 

ایت ایتیله ساواشاندا بیر ایاغین دالدا توتار 

اغزینا ایت باشی الیب 

ایت تایا  کولگه سینده یاتار ائله بیلر اوز کولگه سیدیر 

ایت چاق اولسادا قوورماائله مزلر 

ایته حورمت ائدرلر صاحیبیاوچون 

ایتده اوز قاپیسیندا اغادیر 

ایت ده میرچی توکانیندان نه اپارا ر 

ایت ده ن کوچوک اولار قویوندان قوزو  
الا ایتده ن مشهور دور 

ایت ساخلا باشووو گمیر سین 

هوره ن ایت قاپماز 

ایت قور ساغی ساری یاغ گوتورمز 
ایت نه دی کی یونو نه اولا 

ایت هوره ر کروان کوچر 

خالقا ایت هوره نده بیزه ده چاققال حوره ر 

ایتی ایته بوغدو رارلار 

ایتین ادینی اپاردین اغاجین الینه ال 

ایتین ایاغینی با سسان سنی قاپار 

هر هوره ن ایتین  اغزینا داش اتسان یئرده داش قالماز 

ایتین اغزی همیشه اچیق اولار 

ایتین اتی دوغوزون دیشی 
آق ایتین پامبیق چی یا ضرری وار
ایتیم میراثی قوردون دور 
ایتیننیشیک کیمی یولا گئدیرلر 

درگاه قا پیسی اچیق اولاندا ایتین یوخوسی گله ر 

ایت یییه سینی تانیمیر 

ایچه ریم اوزویمی یاندیریر ائشیگیم اوزگه نی 

ایسسی سویوق چکیب 
ایش ایگیتلر باشینا گلر 

ایش ترسه گلنده تر حالوا ویرار دیش چیخاردار 

ایشده ن ارتماز دیشده ن ارتار 

ایشده ن سوز اولار سوزده ن ایش اولماز 

ایش گوره نیندیر 

ایشله مه ین دیشله مز ایشله دیشله 

یایوار قیش وار هله چوخ ایش وار 

یوز ایشه باش اوزاتماق دان بیر ایشه باش قوشماق یاخشی دیر 

قالان ایشه قار یاغار 

باشارمادیغین ایشی بوینووا الما 

ایشی گورسن گوریلر اتی سورسن سوریلر 

اوولی یاخشی اولمایان ایشین اخیری یاخشی اولماز 
بوگونون ایشینی صاباحا قویما 

هر کس اوز ایشی نین اشارینی یاخشی بیلر 

هر کسین بیر ایشی وار 

ایشتاها دیش اتدا اولار 

ایگیتین ایشی دارا دوشنده اغلاماز 

ایلان اغزیندان قورتاردی قورباغا اغزینا دوشدی 

ایلاندی چالاندی بزه کلری یالاندی 

ایلان قابیغنی ده ییشر خویونو ده ییشمز 

ایلان ووران الاچاتیدان قورخار 

ایلان هر یئره ایری گئتسه ده اوز یوواسینا دوز گئده ر 

ایلانی سئیید حمزه الیله توتور 

ایلانی شیرین دیل یوواسیندان چیخاردار 

ایلانین زهله سی یارپیزدان گئده ر اودا یوواسینین قاباغیندا بیته ر 
ایلانین قویروغونو ایاقلاما 

ایلانی یئییب افعی اولوب 

سوروشدئن عون ابن علی نئجه ایمامزادادی دئدی باخ زووارینا 

ایمانی یوخ شیطان اپارا مالی یوخ اوغری اپارا 

اینک سو ایچر سوت اولار ایلان سو ایچر زهر اولار 

ایینه اتاسان یئره دوشمز 

ایینه ایشینی جووالدیز گورمز 

اوزووه بیر ایینه باتیر اوزگه سینه بیر جووالدیز 

گاه ایینه نین دلیگیندن گئچیر گاه دروازادان دا گئچمیر 

هئچ اونون کیچیک بارماغی دا اولا بیلمز 

بئش بارماغین بئشی ده بیر اولماز

شرع کسه ن بارماغ اغریماز 

اورتولی بازار دوستلوغی پوزار 

بازارین گوزونی چیخاردیب 

باش اولسون بورک اسگیک دئییل 

باش باشا سویکنمه سه داش یئریندن اویناماز 

کسیک باش سویله مز 

باش سینار بویک ایچینده قول سینار کورک ایچینده 

باشلی باشین ساخلاسین ایامی دیر 

باشووا داشدا سالسان اوجا یئردن سال باشوا کولاله ینده اوجا یئرده اله 

اغیرماز باشووا دستمال باغلما 

ساغ باشووا ساققیز سالما 

سویولاندان سونرا باشووا قیزیل ال یول گئیت 

باشی بدنی نه اغیر لیق ائدیر 

بیر باشیمدیر مین بیر ایکی خییالیم 

کئچل باشیمی توختات میشان یا کور گوزومی 

باشیمی یاریب اته گیمه قوز دولدورما 

بویوک باشین بویوکده بلاسی وار 

باشین قاشیماغاماجالی یوخ دور 

باشینا گله ن باشماقچی اولار 

باشماقچی نین باشماغی ییر تیق اولار

 باشماقلاری گیینده بللی اولار 

باغ وقتی باغبانین قولاغی اغیر ائشیده ر 

نه باغبانام کی داشی قوموم اولا  نه بزازام کی بزیم اولا 

باغبانین قورخوسو اولماسا باغدا الما قالماز 

بویوک باغارسان بالا باغارساغی یئدی 

بال بال دئمه یینن اغیز شیرین اولماز 

ایستیسن بال چوره ک ال الیوه بئل کوره ک 

اری قهرین چکمیین بال یئمز 

بال بلاسیز اولماز 

بالیغی هر وقت سودان توتسان تزه دیر 

بالیق ایستیین قویروغونو بوزا باغلایا گره ک 

ائله بیل سودان کناره دوشموش بالیق دیر 

دریادا بالیق سوداسی ائدیر 

بایقوش خارابا سئوه ر 

هامیسی بیر بئزین قیراغی دیر 

بئش ده الاجاغیم یوخ اوش ده وئره جه ییم 

بیر بئناماز دان اوتری مچیدین قاپی سینی باغلامازلار 

بخت اولماسا باشدا نه قورودا بیتر نه یاشدا 

بد اصیلدن اصیل اولماز 

هامینی بز هر اوزو لوت گز ه ر 

بلادان قاچان بلایه دوشر 

بلکه نی اکسن چوغوندور بیته ر 

تاری ووران بنده نی پئیغمبرده عصاسیله دویر 

بودور کی واردور 

اج اولمز گوزو قارالار بورجلی اولمز رنگی سارالار 

علی بورکونو ولی باشینا ولی بورکون علی باشینا 

اوز بورکوووقوی قاباغووا قاضی ایله 

بیزیم کی بوزدوم دور اوزگه نین کی قویروق 

بوغدا یئییب جننت ده ن چیخمیشام 

بوغولان الین کولادا اتار کوسادا / بوغولان ایلانادا دولاشار 

بوقچاداکی اینیمیزده طاقچاداکی قار نیمیزدا 

بولاق گره ک اصلینده ن بولاق اولا 

بولانماسا دورولماز 

زیمیستان چکمه ین بولبول باهارین قدرینی بیلمز 

الی بویوک لر اته گینه یئتیشیب 

اوزی بیچیر اوزی تیکیر 

بیریسی اکر ایریسی بیچر بیریسی قازانار  ایریسی یی یر 

هر نه اکرسن اونو بیچرسن هر نه اگیر سن انو چیترسن 

اللهم بیر – بیر 

پالازا بوون ائل ایله سورون 

ادامی پالتارینان تانیمازلار 

پامبیغینان اود بیر یئره ییغیشماز 

پامبیغ ایله باش کسیر 

پای وئریب دردینده ن اولمه 

سونکو پیشمانلیغ داها فایدا وئرمز 

پئی سری ایدیکجه وورار لار ایینین اله دوشه نین اوینادارلار 

سن چوخ بیلیرسن یا پئیغمبر 

پئیغمبر اوول اوز جانینی دوعا ائله ییب 

پئیغمبرلر شیکسته نفس اولارلار 

پوزو عالی جیبی خالی 

پولدان قونشو پایی اولماز 

پول قازانماغ اساندی ساخلاماغی چتین دیر 

پولوم جیبیمده اغلیم باشیمدا 

پولون وار گیریش یوخوندور سوروش 

پولی چیخینجا جانی چیخیر 

پولی کاغازدان دوغرامازلار 

پیچاق اوز دسته سینی کسمز 

یوز ده نه پیچاق دوزت سه بیرینین دسته سی اولماز 

پیچاق سوموگه چاتماق 

پیچاق ویرسان قانی چیخماز 

پیس پیسلا باخار بالاسینا دییر اق پاچاوا انان قوربان 

اوغری پیشیک اغاج گوتورمه میشدن بللی اولار 

هیچ پیشیک الله رضا سینا سئچان توتماز 

پیشیک اولدورور گو.ز قورخودور 

تومانینا پیشیک بالاسی سالیب 

پیشیک کور کد بانو ایسته ر

سو میمونی بوغاندا اوز بالاسین دیر ناقلار 

پیشیکی دارا قیسناسان ال اوزوو جیرماقلار 

پیشیگین اغزی اته چاتماز دئیر اجی دیر 

پیشیگین قانادی اولسایدی سئرچه نین نسلینی کسردی 

تات اتا مینسه تاریسینی تانیماز 

تاروف دوشر دوشمز اولار 

تاری ایسته سه وئره سوروشماز کیمین اوغلوسان 

تاری قورویانی قورد یئمز 

تاری کیشیه چوره ک اپاریر 

تاری . یییه ن اغیزی بوش قویماز 

تارینین هیزلیغیندان دوشان سا مانلیغدا بالالار 

تازییا دئییر توت دوشانا دئییر قاچ 

تاماهی مرتضی علی (ع)نین کرمینده ن چوخ دور 

تای توشووو باب ائله              گوره ن دئسین ها بئله 

الله تخته نی تخته یه یامار 

عزیزیم عزیز . تربیتی اوناندا عزیز 

بیرجه دی ترجه دی 

تقدیرایله یازیلان ته بیر ایله پوزولماز 

تاری تقدیرینی بنده پوزانماز 

|چوبانین گویلو اولسا تکه   ده ن سوت ساغار 

تله سمک ایش بیتیرمز وقت ایتیره ر 
تله سمک شیطان ایشی دیر 

تنبله ایش ده نصیحت ائشید 

تنبله دئدیلر قاپینی اورت دئدی یئل اسه ر اورتر 

توپراقدان سس چیخماز 

اغا توخدور نوکره بیر چوره ک چوخدور 

توخون اجدان خبری اولماز 

ائله بیل یولچو تورباسی دیر 

توزونا چاتماماق 

توکی دیریلیب 

تولکو اولاندان بئله بلایه راست گلمه میشدی 

اوزون تولکو اولومینه ویریر

تله دن سیچیرییان تولکو بیرده تله یه دوشمز 

دره خلوت تولکو بیگ

تولکو تولکولوغون  ثابیت ائله ین جه ده ریسینی بوغازیندان چیخاردرلار 
تولکو تولکویه بویورور تولکوده قویروغونا 

تولکو چوخ بیلد یگینده ن تله یه دوشر 

کئچمه نامرد کورپوسوندن قوی اپارسین سئل سنی یاتما تولکو دالداسیندا قوی یئسین اصلان سنی

اگر سن تولکوسن من سنین قویروغونام 

تولکو سو واقتی باغا گیرمز 

تولکونو دریسینه گورا قوارلار 

تولکو وار سورو داغیدار قوردون ادی بد نام اولار 

تولکویه دئدیلر هانی شاهیدین دئدی قویروغوم 

تومانچاغین یوخوسونا بئش ارشین بئز گلر 

گلدیک خویا یئتیشدیک تویا 
تویا گئده ن یاسادا گئدر 

توی دان سورا حنانی ماتهته یاخارلار 

تویدان سونرا ناغارا خوش گلدین بایرام اغا 

تویدا اولسا تویوغون یاسی دیر یاسدا اولسا 

تویوغی بوغدا انبارینا سالسان دورار ائشینمه یه 

تویوغ ایستر غاز یئریشینی یئریسین اوز یئریشینی ده یادیندان چیخاردار 

پیس تویوق برک یومورتار اوزیده کی ایکی ساریلی 

تویوق بیر قیچلی دیر 

تویوق تاپانا بیر یومورتا یئتیشر 

اج تویوق یاتار یوخودا داری گوره ر 

ته زه گلدی بازاردان کوهنه دوشدو نظردن 
اوز گوزونده تیری گورمور اوزگه گوزونده چوپو گورور 

تیکان اکن گول درمز 

بویوک تیکه بوغازی ییر تار 

تیکه قارین دویورماز محببت ارتیرار 

بیر تیکه نی بیلمه ین مین تیکه نی ده بیلمز 

تیکه نی قیترمزلر 

فیشقیراق یله جامیش زمیده ن چیخماز 

چیخمایان جانا اومود چوخدور 
چیخمایان جاندان اومود کسیلمز 

اته باخما دونا باخما ایچینده کی جانا باخ 

عزراییلا جان وئرمز 

اوزگه جانی دووار یانی 

جاناز سویا چکیر 

قوزی جیلدینه بورونموش جاناوار 

جفا چکمه ین صفا گورمز 

جواهر جیندهاراسیندا اولار 

همیشه جوجه سبد التیندا قالماز 

جوجه نی پاییزین اخرینده سایالار 

فرلی جوجه یومورتادا جوکگولده ر 

جیبیمین پامبیغلاری الیمه گلیر 

سنین جیبین منیم جیبیم منیم جیبیم اوز جیبیم 

جیکینه بوکونه بلدم 
جیندالاریندان جین اولکور 

پول جین الوب بیز بسم الله 

جینه بورک تیکه ر شیطانا پاپیش

تئز چاتان تئز چاتار 

چادیراسیزلیقدان ائوده قالیب 

چوخ چالیشماق چاریق ییر تار 

مئشه ده یئمیشین یاخشی سین چاققال یییه ر 

داعوا چاناغی دیر 

اخار چایا گئتسه قورور 

چای گوروننده پاچانی سیوا 

چئریلیغی بس دئییل شور گوزلیغیده وار 

چرشاب جوراب ایچینده هامی عورت گوزه ل دیر 

چنته سینده بیر زاد یوخ دور 

چوبانین سوغاتی یئملیک اولار 

چوبوغو یاش ایکن ایمک گره ک 

بیر چوره ک اوزون یئ بیرینده الله یولوندا وئر 
چوره یی ات ده نیزه بالیقدا بیلمه سه الله بیلر 

چوره یی دوشوب یاغ ایچینه 

چوره یی وئر چوره کچی یه بیرینی ده ارتیق وئر 

قوی دئسینلر فلانکس چوستو وار کیم نه بیلیر التی یوخ دور اوستو وار 

چولمک داشا توخانسا وای چولمگین حالینا داش چولمگه توخونسا گئنه وای چولمگین حالینا 

چولمک دیغیرلانار دوواغین تاپار 

اوز چولون سودان چیخاردیر 

چومچه اشدان ایسسی اولدی 

چومچه نین قدری اش داشاندا بیلینر 

چیراغ اوز دیبینه ایشیق سالماز 

هئچ کیمین چیراغی سحره جن یانما ییب 

حق یاندیران چیراغی سوندورمک اولماز 

الی چیریشلی دیر 

بیرینین چینه دانین اللسدیرمک 
حالوا حالوا دئمک ایله اغیز شیرین اولماز 

حامام سویی ایله اوزونه دوست توتور 

ائله بیل زنانه حامامی دیر 

حئساب اراسینا هئچ زاد گیرمز

 حئساب دینار دینار بخشش تومن تومن

حئیوان بیر یئرده ایاغی پالچیغا باتسا دای اوردان گئتمز 

حرام حراما گئده ر 

یولدا حرامی اول یولداشا حرامی اولماز 

حرکت سندن برکت الله دان 

بیر حصیر بیر ممد نصیر 

حضرت فیل ایشی دیر 

حق الی بئکار قالماز گئج کسر کارلی کسر 

حق یییه نین ادینی قویالر حق وئردی 

حکم اباد اوزاق کردی سی یاخین 

یاریمچیق حکیم ادام باسدیرار     یاریمچیق واعظ ایمان ازدیرار 

حلالزاده باریشدیرار حرامزاده قاریشدیرار 

حنا سینین رنگی یوخ دور 

اله حنا قویماخ 

حیرص گله ر گوز قیزارار حیرص گئده ر اوز قیزارار 

خاراب اولماسا اباد اولماز 

خالا خاطیرین قالماسین 

خالا خالا تندیری قالا شوربانی پیشیر چومچه نی یالا 

اوزده خالا دال دا چالا 

خالام دوغوب خالاجانیم هو چکیر 

خالامین ساققالی اولسایدی منه دایی اولاردی 

خان باغیشلاییر نوکر باغیشلامیر 

خئیر ایسته قونشووا خئیر گلسین باشووا 
یامان خبر تئز پخش اولار 

خبر خئیره گره ک 

وای خبری تئز یئتیشر 

ارتیق خرج ائو ییخار 

بو خط بو نیشان 

کیچیک دن خطا بویوک دن عطا 

خمیر چوخ سو اپارار 

دئدیکجه خواجه یم دئییر نوچه دانا اوغلون وار 

اراندا خورمادان اولدوم یئیلاقدا بوغدادان 

جنگی خوروزا اوخشاییر 

وقت سیز بانلایان خوروز باشینی پیچاقاوئره ر 

اندووا ایناناق یا خوروزون قویروغونا 
خوروزو یوخ ایدی سحر اچلمیردی 

انلی داسا دیدی 

داش اوسته اکین اولما ز

اوره گه داش باغلاماق 

دالیدان اتان داش توپوغا دیر 

کیچیک داس دا باش یارار 

داش داشی سیندیرار 

داش دوشدیغی یئرده اغیر اولار 

 یئکه داش گوتوره ن اتماز 
اوزلی داش یئرده قالماز 

داشین اغیری اوز یئرینده قالار 

بیر ینین داشینی دوشه دویمک 

دالیسی قارلی داغا دایانیب 

داغ باشیندان دومان اسگیگ اولماز 
داغ داغه یئتیشمز ادام اداما یئتیشر 

داغی داغ اوسته قویماق 

الله داغینا باخار قار وئره ر 

بیر دامدا ایکی هاوا 

دامی بویوک اولانین قاریدا چوخ اولار 

داما داما گول اولار دادا دادا هئچ اولار 

دامجی دامجی سوت قازانی گولله ندیره ر

اللی یاشیندا دانا ایندی دوشوب میدانا 

بیر ناخیرین ادینی بیر الا دانا باتیرار 

دانیشماق گوموشده ن اولسا دانیشماماق قیزیل دان دیر 

دانیشمایان تانینماز 

دایانان اپارار 

تزه چیخان دایچالار چولونا گورااویناقلار 

دئدیگیووایناناق یا یئدیگیوو 

دببه یاغسیز اولماز 

دده مینن دده وونئیلسین اوزومونن اوزووودی 

درد خرواریله گلر میثقال ایله چیخار 

الله درده وریب درمان دا 

دردلی دئیینگن اولار 

الله دردی چکنه وئره ر

هره نین بیر دردی وار هئچ کیمه دئمز اغلار 

دروازا قاپیسینی باغلاماق اولار خالقین اغزینی باغلاماق اولماز 

درویشه بیر زاد وئرمیسن کشکولون نییه سید یریر سان 

یئدی دره نین سویون قاتیر بیر بیرینه 

دریانین سویو ایت اغزی دیمه یینن موردار اولماز 

داعوا اراسیندت نیرخ کسمک 

الله ساخلاسین داعوا ایستمز 

داعوادا حالوا پایلامازلار 

دلی دن اغیللیسی اولماز 

دلی دن دوغری خبر 

دلی دلینی سئوه ر

بیر دلی قویویا داش سالار مین اغیللی چیخاردانماز 

دلی یه یئر وئر الینه بئل وئر 

سویوق دمیر تاپداماق 

ایشله ین دمیری پاس باسماز 

دمیری کوره دن دمیر چیخاردار 

دوداغی یئری سوپورور 

دوزو یئییب دوز قابی نی سیندیرما 

الیمین دوزو یوخ دور 

یاخشی دوست اداما قلیا داشی یئدیر در 

اغیل سیز دوست داناغیللی دوشمان یاخشی دیر 

جهد ائله دوست قازان دوشمان اوجاق باشیندا 

اینانما دوستووا سامان  تپه ر پوستووا 

دوشمان سنی داشینان سن دوشمانی اشینان 

چوخ دوغرو وار یالان اونان یاخشیدیر

 یورد یییه سیز قالاندا دوغوز تپییه چیخار 

دوغوزدان بیر قیل 

دولت دولتی گتیره ر  

قیرمیزی دونوم پاریلدار باغار ساقلاریم قورول دار 

دونیانین قویروغو اوزون دور 

دونیانین کی گور گوتوردیر 

دووارلارین یولاغی وار گئچن لرین قولاغی وار 

بیزدن دوواری الچاغین تاپمادین 

الله هئچ کیمین دووارین الچاق ائله مه سین 

اوزگه دوواریندان باخانین دوواریندان باخارلار 

دوه اوینایاندا قار یاغار 

دوه چی ایله قوهوم اولانین دروازاسی گئن گره ک 

دوه دن بویوک فیل وار 

ائله بیل دوه دن زینقیرو اسلانیر 

دوه دن سوروسدولار هاردان گلیرسن دئدی حامامدان دئدیلر توکولور پارپاچاندان 

دوه گوردون قیغی نی دا گورمه دیم 

ائله بیل دوه نعلبنده باخیر 

دوه نی چومچه ایله سوواریرسان 

سنین اوزون دوه نین دیزی 

 دوه نین قانادی اولسایدی دام دوواری ییخاردی 

دوه نین قویروغو یئره دایانماق 

دوه نی یوکیله یییه ر 

دوه یه دئدیلر بوینون ایریدیر دئدی هارام دوزدی 

دوه یه دئدیلر نه ایش گوره رسن دئدی گولابتین توخورام دئدیلر بللی دیر ظریف ال ایاغیندان 

دوه یه قانقال لازیم اولسا بوینونی یوز یئردن اوزادار 

دوه قوشونا دئدیلر قاچ دئدی قوشام دئدیلر اوچ دئدی دوه یم 

ایشی دویونه دوشوب 

قاشیماز کوره ییمی مگر اوز دیرناغیم 

دیش وئره ن دیش لیکده وئره ر   

الله دیش کیمه وئریب ایشتاهانی کیمه 

دیل اوره ک دن سو ایچر 

دیل باشا بلادیر 

دیل باشی ساخلار 

دیل سوموک سیزدی امما سوموک سیندیرار 

دیل قیلینج دان چوخ اولدوره ر 

دئمک دن دیلیمده توک بیتدی 

گتیر باغلا دیلیمه 

دیلینی قارنینا قویماق 

دیلی هر ها رایا دوندرسن دونه ر 

نه دیندن گئچیر نه دیناردان 

دیندیرمه سه لر دینمه

دینمه یه نین ده دینه نی وار 

یئدی دییرمان دا بیر پونزا اونی یوخدور 

دییرمانین بوغازی بوش قالسا داش داشی سورتر 
ذاتینا سودونه بله دم 

رنگینه باخ حالینی خبر ال 

زر قدرینی زرگر بیلر نه بیلر هر دلی دیوانا 

اوزگه زمیسی  دوز گورو نر 

رعیته زور دییه ن زور التدا اوله ر 

زور گلنده فت باجادان قاچار 

زورلو گناه سیز تانینار 

نا شی ادام زیرنانی گئن باشیندان پوفله یر 

زیرنانین سسی اوزاقدان قولاغا خوش گله ر 

زیره نی کیرمانا اپاریر 

تابیت زینقیروسی دیر 

همی زییارت همی تیجارت 

قیرخ یاشیندا ساز اویره نن گوردا چالار 

ادام بیلمیر هانسی ساز ایله اوینا سین 

من چالدیغیم سازین سسی سحر چیخار 

سن ساغ من سلامت 
ساققال دا سیزین الیزده قئیچی ده سیزین الیزده 

هر ساققالی بابا اولماز 

ساققالووو اوشاق موشاق الینه وئرمه 

ساققالیم چیخانجا جانیم چیخایدی دونن منه بیر قیز عمی سویله دی 

ساققالین دییرماندا اغاردیب یا اغاردما ییب 

سامان التینا سو بوراخما 

سامان سنین دئییل  سامانلیق کی سنین دیر 

ساخلا سامانی گلر زامانی 

بوایلکی سئرچه بیلدیرکی سئرچه یه جوک جوک اویره دیر 

ائله بیل کی ایسکندر سددی دیر 
سرباز نه بیلیر کی حئیوا کال دیر 

سفر محک داشی دی

جوفتینه بیر سققه ویردی 

او قده ر سمن وارکی یاسمن لر یادا دوشمور 

سو ایدینلیقدی اوز قاپووا جالا 

سو اوز یولونی اچار 

سو اولان یئرده تیمم باطیل دیر 

سو ایله اود بیریئره ییغیشماز 

سو باشدان اشماسین اشدی یا بیر قاریش یا اون قاریش 

سو باشدان بولان لیق دیر 

جالان سو بیرده کوزه یه دولماز 

سو بیر یئرده قالسا اییله نر 

 منه سو چیخماز سنه کی پول چیخار 
همان سودور همهن دیبه گ 

سو سودان تکان یئمدی 

سو سویونا اولدو یئر یئرینه 

سو گلر لیغلاندیرار باغچانی گوللندیرر 

اغزینین سویو اچیلدی 

سویو بولاندیریر بالیق توتا 

سویو پوفلییه پوفلییه ایچیر 

سویو کوزه ده گوروب گونی باجادا 

سویوموز بیر ارخا گئتمیر 
سویون شیریلتی سینا قولاغ اس 

سویون لام اخانیندان ادامین یئره باخا نیندان قورخ 

سویو وئر سو سویانا ایچسین قانا قانا 

سواد سیز ادام کور قوشدی          از سود ادام تای قیشدی 

سوبایلیق سلطانلیق دیر 

بشر چیی سوت امیب 

سوت ایله گیره ن سوموک ایله چیخار 

انادان امدیگیم سوت بورنومدان گلدی

سوت دن اغزی یانان آیرانی پوفلییه پوفلییه ایچیر 

سوت گولونه دوشوب 

داغیلان سوت ییغیشماز 

سورو سنه پئشکش دیر سگگیز قیراندان اسگیگ اولماز 

سوروشا سوروشا ایستانبولا گئتمک اولار 

سوروشماق مان دئییلبیلمه مک مان دیر 
حق سوز اجی اولار 
سوز اغیزدا قیزیلدی یئره دوشدی اولدو مفرغ
سوزو اغیزدان چیخاندان سونرا بیرده یئرینه گلمز 

سوز ائشیتمک ادب دن دیر 

کیشی ده سوز بیر اولار 

انلایانا بیر سوز بیر کیتاب دیر 

سوز داری تورباسی دی ده لیندی قورتاردی 

اورکده کی سوز دیلده بللی اولار 

سوز سوزی گتیره رارشین بئزی 

سوزو ات ارایا گئده ر یئرینی تاپار 

سوزو اغیزدا پیشیر دئ

سوز وار ایش بیتیره ر سوز وار باش ایتیره ر 

سوز وار خلق ایچینده سوز وار حلق ایچینده 

دوز سوزو اوشاقدان ائشید 

اداما سوزو بیر یول دییرلر 

سوزو صاندیقدا ساخلاماق اولماز 

سوز وقتینه چکر 

حئسابی سوزون جاوابی یوخدور 

سوزون دوزون شوخلوق ایله دییرلر 

هرزه سوزون مرزه اولار 

سوزونون اراسینا شکر 

بیرینین سوزونون اوستونه بارماق قویماق

یورقان دوشک سوزو یورقان دوشک ده قالار 

سوغان یئمه ییبسن ایچین نه یه گوینه ییر 

اچیلمامیش سوفره نین بیر عیبی وار اچیلمیشین مین 

اچیلمامیش سوفره نین عیبی اولماز 

بوش سوفره یه صلوات اولماز 

سوموک لری یوغونلویوب 

اخشامین سویوغو ایکیندیده ن بللی اولار 

سیچان اولمامیشدان داغار جیق دیبی دلیر 

ائله بیل سویا دوشموش سیچان دیر 

سیچانی سویا چکیب یییه نلردن دیر 

سیچان یوواسینا گیره نمیردی بیر سوپورگه نی ده قویروغونا باغلادی

سیرریوودئمه یاریوا یاریوین دا بیر یاری وار 

موفته سیرکه بالدان شیرین دیر 

سییاست ننه باجی بیلمز 

شاپالاق ایله اوز قیزاردیر 
شادلیغیندان شیون لیق ایله مه 

شاه خدا بنده سنده کی سنده منده کی منده 

شاه گلدیسین دن گئچدی 

شاهیندا قره چییه ایشی دوشر 

اون شاهی یا گولله اتیر 

شئیتان الینی دالیدان باغلاییر 

شئیتان اوندان درس الیر 

جیبینین اغزینی شئیتان تورو باغلاییب 

شرعه گئده ن اوزسوزونو دانیشار 

شریک یاخشی اولسایدی تانری اوزونه بیرین یاراداردی 

بیر شعر دئمیشه م قافییه سینده قالمیشام
شوخلوغون اخیری داعوایا چکر 
شرطی شوخوم داکسرلر 

ائله شوریدی کی خاندا بیلدی 

سینان شوشه یاپیشماز 

شیر بالاسی شیر اولار 
بیرینین باشینا شیره سوتمک 

بئله ائیله کی نه شیش یانسین نه کاباب 

اوز بختینه شیلاق اتیر 

صابین قارا پالتار اغار تماز 
صاحیبینه نه گون اغلادی کی منه نه گون اغلایا 

صبر اوزو اجیدی میوه سی شیرین 

صبر ایله حالوا پیشر ای قورا سنده ن   بسله سن اطلس اولار توت یارپاغیندان

صبر.صبر اخیری بیر سینیق قبر 
صنعت قیزیل اوزوکدور 

صنعته کج باخان اج قالار 

ضررین یاریسیندان قاییتماق قازاش دیر 

ضرورت اینسانا هر ایش اویره در 

طاسیم دامدان دوشوب جینگیلتیسینی عالم ائشیدیب 

ارتیق طاماح داش یارار داش دا گلر باش یارار 

طاووس هر یانا باخار فره حله نر ایاغینا باخارغوصصه له نر 
طرلان یئرینه سار گلیب 

طلبه نین ائوی اوواخت ییخیلارکی ایکی یئره وعده سی اولار 

ظالیمین رشته ایفبالینی بیر اه کسر 

ظاهیری باطینی بیر دیر 

عارسیزاریمیز 

عثمان کوینک ائله مک 

غربت جننت اولساداگئنه وطن یاخشی دیر 

غرق اولان الینی کوتوگه ده اتار گوپوگه ده 

غم غمی گتیره ر دم دمی 

مندئییرم فدمدمه سن دئییرسن دامدان داما 

مایاسیز فطیر اولماز 

سن سایدیغیینی سای گور فلک نه لر ساییر 

فلکه چوره ک اپاریر

فوظولی اپاردیلار جهننمه دئدی اودونلاری یاش دیر 

دئدیگیوه فیکر ائله سونرا سویله 

ائله بیل فیل بورنوندان دوشوب 

فیلی فینجان ایله سووارماق 

فیلین اولی دیریسی بیر دیر 

فیلین بیر فیکری وار فیلبانین مین 

خانیم سیندیران قابین سسی چیخماز 

قاباغا گئچسن دییه رلر بیجدی دالی یا قالسان دییه رلر گیجدی 

دویمه قاپیمی دویرلر قاپووو

تانری بیر قاپینی باغلایاندا ایریسینی اچار 

دمی قاپی نین دا تاختا قاپی یا ایشی دوشر 

قاتیر الان سوووشدو

قاتیردان سوروشدولار دده ن کیمدیر دئدی نه نه م ات دیر 

قاتیق دان توک چکمک 

اغزینا قاتیق سورتوبلر 

قاچانی قوومازلار 

بوقارا اوقارالارا بنزه مز 

قارا بخت داغلارا چیخاندا داغلاری دومان الار 

قارا بختی ده وه اوسته بووه سانجار 

قارادان ارتیق بویاق اولماز 

قارا قول اوزونو اولدوردی اغاسینا ضرر اولسون 

هر قارانلیغین بیر ایدینلیغی وار 

بیر الده ایکی قارپیز توتماق اولماز 

قولتوغونا قارپیز وئرمه 

قارداشا باخیب باجیسینی الارلار 

گلن ایله قارداش دیر گئده ن ایله یولداش 
قارداشلار ساواشدی ابله لر ایناندی 

قارداشی قارداش یئرینه اولدورمزلر 

قارقا ایله یولداش اولانون دیمدیگی نجاستدی اولار 

بالالی قارقا بال یئمز 

قارقادان گوزل قوش سوروشدولار بالاسینی گوستردی 

الا قارقا سودا چیمسه ده غاز اولماز 

قارقانين مينينه بير داش 
قاريشقالارييغيشدي اصلان بوجاقدا سيخيشدي 

قاريشقا نه دير كلله پاچاسي نه اولا 

قاريشقا يوواسيندا شبنم توفان دير 

بير قارين ايكي ميننت گوتورمز 

قارين دويار گوز دويماز 

ايينيم ياتچماق گوتورور قارنيم ياماق گوتورمور 

قازا قازا داغلار داغيلار  يازا يازا كيتابلار يازيلار 

بئله قازان بئله چوغوندور  / ائله قازانين بئله ده چوغوندوري اولار 

قازان قازانا دئيير اوزو قارا 

اورتاليق قازاني قايناماز 

ايسته دي قاشيني دوزه لده ويردي گوزونو چيخارتدي 

قاش قاباغي يئري سوپورور 

يويولماميش قاشيق كيمي اوزونو ارايا اتير 

سن راضي من راضي نه چي دير قاضي 

سارالا سارالا قالماقدان ساري قيزارا-قيزارااولمك ياخشي دير 
نا حاق قان يئرده قالماز 

قاني قان ايله يومازلار.قاني سويولا يويارلار 

قانانا ميلچك قانادي سازدي    قانمايانا زيرنا قاوال ازدي 

قايين خاتين قايين خاتينا ايش اويره در گونو گونويه يئريش اويره در 

قايين خاتين لارين چرشاب جورابي بوقچادا ساواشار 

ائله بيل اوشاق قبري دير 

هر كسي اوز قبرينه قويارلار 

قضايئلي اسه نده ازداهالار دايانماز 

قلبيرده سو داشيماق 

قلم قيلينج ايشي گوره ر قيلينج قلم ايشي گورنمز 

قلم ياريلماسا يازماز 

هره اوز قوتورون قاشير 

ايكي قوچ باشي بير قازاندا قايناماز 

تاري بوينوز سوز قوچون قيصاصيني بوينوزلو قوچدان الار 

شورا كندده قودوق تاپيلميشدي قالميشدي اركك ديشي سي 

قودوق شاختادا قالماسا طوله نين قدريني بيلمز 

قوراليقدا مويز اولماز 

مئشه ده قورد ازيدي بيرده گمي نن گلدي 

قورد اغزينا قونشو اوشاغي 

قوردا رحم ائله مك قويونا جفا ائله مك دير 

قوردا سن تيكمك اويرت يئرتماق ده ده سينين پئشه سي دير 

قوردا قوناق ليق وئره ن قوزونون جانيني اليب 

قورد ايله قويون بير چئشمه دن سو ايچر 

قورد توكونوده ييشر خويونو ده ييشمز 

قوردان اولان قورد اولار 

قورددان چوبان اولماز 

قوردان قورخان قويون ساخلاماز 

قورد دئديك قولاغي گوروشدي 

قورد دومانليق اختارار 

سورويه قورد گلنده بير كئچي ليني تاپار 

قوردون ابادانليغا گلمه سي ايتين هيزليغيندان دير 

قوردون اوزو اق اولسا گوندوز ابادانليغا گلر 

قوردون گوزو اج اولار 

قوردي گورمك مبارك گورمه مك داها مبارك 

هر قوش اوز يوواسينين اغاسي دير 

هئچ كيم اداما قوش توتماز 

ات يييه ن قوش ديمديگيندن بللي اولار 

كور قوشونكين تاري اوز يوواسيندا يئتيره ر 

بير قولاغووودار ائله بير قولاغووو دروازا 

قولاغوووداليسين گورسن اونودا گوره رسن 

اج قولاغيم ديش قولاغيم 

قولاغينين دالي سيندان حالوا ايي گلير 

قوناغا حرمت ائدرلر كافرده اولسا 

قوناغي ائوه قويموردولار اوخ ياييني گويدن اسيردي 

چاغيريلماميش قوناغين خرجي اوز اياغينادير  

قوناغين روزوسي اوزونده ن قاباق گلر 
قوناق ائو يييه سينين ده وه سي دير هاردا خيخيتسا اوردا داخيخار 

گئج گلن قوناق اوز كيسه سيندن يييه ر 

قوناق بير اولسا ائو يييه سي اوكوز كسه ر 

بير ائوده قوناق چوخ قالسا ارواد اوشاق اياغيني باسار

قوناق قوناقي ايسته مز ائو يييه سي هر ايكي سيني 

قونشو اشي دادلي اولار 

ياخشي قونشو تاري وئر گيسي دير 

قونشو تويوغو غاز گورونر 

قونشو چاناغي قونشويا بورج دي 

ياخشي قونشو قارداشدان قاباق دير 

قونشو قونشويا باخسا اوز جانيني اودا سالار 

قونشون پيس اولدو گوچ قورتار 

قونشويا اومود اولان شامسيز قالار 

يامان قونشو يامان ارواد يامان ات بيرين دن كوچ بيريني بوشا بيريني سات 

باشي قووورما –سبزي ايي وئرير 

قوهوم قوهومون اتيني ده يئسه سوموگيني چوله اتماز 

قويروغونان قوز سينديرير 

سويوب سويوب قويروغون دا ميردار ائله مه 

قويودا سو اولماسا باش دان سو توكمك ايله سولو اولماز 

اوزگه يه قويو قازان اوزو دوشر 

قويون اولمايان يئرده كئچي يه عبدالكريم بيگ دييه رلر 

قويون قوزوسونون اياغيني اياقلاماز 

بير قويون كئچسه دره ني   قالاني قيرار بندي بره ني 

قويونو قوردا تاپيشيرماق اولماز 

قويونو كسمه ميش دريسيني سويور 

بير قيرانا گولله اتير
قيز ائوينده پيلو سوزولور اوغلان ائوينده دوداق بوزولور 

اره گئدنده بويوك قيز ايشه گئدنده كيچيك قيز 

قيز قيزاندا سويار واي اوندادي دول قيزا 

يئددي كور قيزي اولسا بير گونده اره وئره ر 

قونشو تعريفينن قيزي قاپ قاچ   قيزين تعريفينن قيزي ات قاچ 

قيزي قويدون بئشيگه جاهازيني قوي ائشيگه 

قيزيم سنه دئييرم گلينيم سن ائشيد

ازگل قيزيم ناز گل قيزيم 

بوگون قيزين دويمه ين صاباح ديزين دويه ر 

قيزيل اچاني قيلينج اچماز 

هر ايشيلدايان قيزيل دئييل 

قيسمتدن ارتيق يئمك اولماز 

قيسمت ده وار هيممتده 

قيش چيخار اوزو قاراليق كوموره قالار 
قيش را الو پيلودان ياخشي دير 

قيصاص قييامته قالماز 

ارالاريندان قيل كئچمير 

قيلينج اوز قينيني كسمز 

قيلينج باشدان گئچر قلم داشدانگئچر 

ايكي قيلينج بير قينا گيرمز 

ساغالار قيلينج پارالاسا ساغالماز ديل يارالاسا

قييامت اوندا قوپار بيري يييه بيري باخا

ايكي كاپيتان بير گميني باتيرار 
كاسا كوزه ني بيرينين باشيندا سينديرماق 

كاسيب داغا چيخسا داغي دومان الار 

كاسيبين خسته سي دولت لي نين .... دئييلمز 

كاسيبين دوواري الچاق اولار 

باشوووكئچل ائلمه هر كئچل بير طالعده اولماز 

كئچل باخار گوز گويه ادين قويار اوزگه يه

 كئچل درمان بيلسه اوز باشينا ائده ر 

كئچله كئچل دئسه ن اجيغي گلر ساشلي دا دئسه ن اجيغي گلر 

كئچلين بوركو دوشندن سونرا هاي هويدان قورخماز 

كئچلين توكده ن اجيغي گلر 

گئچي جان دردينده قصاب پي اختارير 

گئچينين بورنوزو جيجيشنده چوبانين چوماغينا سورتر 

گئچينين قوتورو بولاغين گوزونده ن سو ايچر 
كبينيم حلاح جانيم ازاد 

كد خداني گور كندي چاپ 

كره –كره دائي ياداكره 

كفگير دييب قازانين تكينه 

يئدي كفن چورودوب

ككليك باشين قويلار قارا قويروغوندان خبري اولماز 

كلفجه نين اوجون ايتيريب 

هر كمالين بير زوالي وار 

گوروشن كنده بلدچي لازيم دئيل 

بيريني كنده قويموردولار كد خدانين ائوين خبر اليردي 

كنگر يئييب لنگر ساليب 

بوياقچي كوپي دئييل 

كوپگين دوعاسي قبول اولسايدي گويدن سوموك ياغاردي 

كور الله دان نه ايستر ؟ايكي گوز بيري ايري بيري دوز 

چوخلاري دده سينينگوزونو چيخارتدي اونا كور اوغلي دئسينلر كور كيشينين اوغلي دئديلر 
كور اوله ر بادام گوزلو اولار 

بير شهره گئتدين گوردون هامي كور سنده كور 

كور كوري تاپار .سو چوقوري

او قده ر وئرمديكي كور گوزونه قويا 

كيمي كورپوتاپمير گئچمه يه كيميسيسو تاپمير ايچمه يه 

كوزه چي سينيق قابدان سو ايچر 

ته زه كوزه .سرين سو 

سو كوزه سي سو يولوندا سينار 

مين كوزه يه قولپ قويانلاردان دير 

كوسا گئدي ساققال گتيره بيغيني دا قويدي اوسته ليك 

كوسايا ريشخند ائده نين توپ قارا ساققالي گرگ

هر ساققالدان بير توك چكسن كوسايا ساققال اولار 
كوسه نين پاييني يييه رلر 

يان منه كول اولوم سنه 

اوزوم اوزومه ائله ديم كولي گوزومه 

بيرينين كولگه سيني قلينج لاماق 

كونول سوه ن گويچك اولار 

اوزگه كيسه سينده ن حاتمليق ائدير 

كيشي توپوردويونو يالاماز 

سن بير كيشي من بير كيشي 

كيشينين ايكي جيبي دولسا اروادي ايكي له مك فيكرينه دوشر 

كيم كيمه دي 

گئچ گلدي تئز اويره ندي 

هانسي گئجه سحر اولماييب 

گلين اويناماق باشارمير دئيير اتاق ايري دير 

گميده اوتوروب گميچي گوزي چيخارتما

 گميلرين غرق اولوب 

گنج خارابا دا تاپيلار 

گوجون چوخدور .سوزيوه سوز يوخدور 

هميشه بيز گوروروك بير يولدا سن گور 

گوزدن قيراق كونولدن ايراق 
گوزدن گئدن . كونولدنگئدر 

كور گوزدن ياش اومماق اولماز 

هامي ني بير گوزده گورمك 

ساغ گوز سول گوزه محتاج اولماسين 

گوز گوره ر كونول سئوه ر 

گوز گوره كي دانماق اولماز 

دئمك اولمور گوزون اوسته قاشين وار 

يئكه گوزون ايشيغي اولماز 

قورونان گوزه چوپ دوشر 

بيريني گوردون گوزي قيپيق سنده اولسا گوزي قيپيق 

ساغ اولسون اوگوزي گوز قانان اولا  ديل دوداق دينمه ميش سوز قانان اولا 

ايكي گوزي وار ايكي سينده بورج اليب 

گوزل آغا چوخ گوزل ايدي .ووردي چيچكده چيخارتدي 

گوزه لليك باخانين گوزوندن اولار 

گوزه لليك واردان اولار اولماسا هاردان اولار 

گوزه له بزه ك نه گره ك 

هر گوزه لين بير عيبي اولار 
ايلده گلن گول اوسته  گونده گلن  كول اوسته 

بير گول ايله ياز اولماز 

گول تيكانسيز دره ايلانسيز اولماز 

گول گئتدي خار قالدي بو دامنه يادگار قالدي 

هر گولون بير اييي  وار .هر ميوه نين بير دادي 

گولون دالي قاباغي اولماز 

گولمگين دالينجا بير اغلاماق وار 

ساخلا گوني گلر گوني 

گون چيخار عالم گوره ر 

يامان گونون عمري از اولار  يامان قيشين دالي ياز اولار 

گونون كوروب دورانين سوروب 

دالي گونووو سال يادووا 

كيمين گوني خوش كئچسه گونلري اونون تئز گئچر 

گوني گونه ساتما 

گونه- باخان دير 

گوي اغلاماسا يئر گولمز 

سن گويدن دوشوبسن خالق يئردن چيخيب ؟ 

گويده اختاريرديم يئرده اليمه دوشوبسن 

يئدي گويده بير اولدوزي يوخدور 

هارايا گئت سن گويون رنگيني ابي گوره رسن 

گويلو گوزو توخ ادامدير 

هر گيرده گيرده كان دئييل 

لالين ديليني ننه سي بيلر

تولانبار داميندا لالهاولماز سينيق قابدا ياغ قالماز 

لاي لاي بيليرسن نه دن ياتميرسان 

لئيليومجنون كيمي دي لر 

دونيا مالي دونيادا قالار 

مالين ايت لر يييه جك جانين بيت لر 

مال يييه سينه اوخشار 

ماما ايكي اولسا اوشاق ترسه گلر 

بير مئشه يه اود دوشسه قوري يانار ياشي اليشار 

متقبي قويور داري اوسته 

مثل ده موناقيشه اولماز 

مچيد ائششك باغلامالي يئر دئييل 

مچيد تيكيلمه ميش كور عصاني دايادي 

مچيد قاپيسي دير نه يارماق اولور نه يانديرماق 

مچيده حرام دير هر نه كي ائوه لازيم دير 

مچيدين قاپيسي آچيق دير ايتين حياسينا نه گليب 

دييرمان ايكي داشلي .محببت ايكي باشلي 
محببت گوزده اولار 

زحمتي مشساطه چكه ر لذذتي داماد اپارار 

هر اوخويان ملا نصر الدين اولماز 

ملا نصرالدين اولوب مينديييني سايمير 

بير عوام مورود ايكي شئشدانگ كندن ياخشي دير 

موفته خور خوش سليقه اولار 

ايكي حاچالي ميخ يئره گيرمز 

اوني اپار كور مير جاواد خرج ايله 

ميلچك ميردار اولماز گويول بولانديرار 

اغاجين ميوه سيني يئييب بوداغيني سينديرما 

ناخير كوكينده ن يوخدور الا داناني اختارير 

گاه نالا ووردو گاه ميخا 

ايدا ايلده بير ناماز اونودا شئيطان قويماز 

بيرينين داليسيندا ناماز قيلماق 

جعفر طيار نامازي قيلماق 

نردوباني پيلله پيلله چيخارلار 

نفسي ايسسي يئرده ن گلير 
نقد حالوا نيسييه بالدان شيرين دير 

نقدي قويوب نيسيه دالينجا قاچما 

ننه ليك دن ننه اولماز 

اييامدا دوشر شنبه يه نوروز 

نوري ائوده ؟بلي قيزي دا ائوده بس اوندا نور علي نور اولدو 

آز يئ اوزووه بير نوكر توت 

نيسييه گيرمز كيسييه 

نيييت هارا منزيل اورا 

واردان يوخدان چيخميشام 

وار واري گتيره ر زار زاري گتيره ر 

وارلي نه بيلير يوخسولون حاليني 

هاداران پاداران دانيشير 

هاي يوخدور واي يوخدور 

هله هله لر باشارمير قالسين كرتن كله لر 

همدان اوزاق كرديسي ياخين 

هند-منده دانيشيرسان 

هوس دي بس دير 

ار هيممت ايله قوشن قانات ايله قالخار 

ياتان اولمز يئتن اولر 

بيري ياتير بيري قالخير 

هريئرده ياخشي داوار يامان داوار 
ياخشيليغا ياخشيليق هر كيشينين ايشيدير 

ياخشيليق ايتمز 

دونيادا جهد ائله يار اول بار اولما 

يارام اوسته دوز سپمه 

ياراني ايسسي ايسسي باغلاماق گره ك 

يارانين قورويار قاني گئنه قالار قاسناغي 

يازان سن پوزان سن كيم دئيير يالانسان 

ياس يييه سي اوغونوب ياساگلن اوغون مويوب 

ياش دا يانار قورونون اودونا 

چوخ ياشايان چوخ بيلمز چوخ گزه ن چوخ بيلر 

ياغ ياغ اوسته گئدهر يارما ياوان قاينار 

ياغماساندا گورولدا 

ياغيش التيندان قاچدي شيران التينا دوشدو

دوعاني بيز ائله ديك ياغيش ايري يئره ياغدي 

ياغيش دان قورتاردي دامجي يا راست گلدي 

يالان تئز اياق تئتار يئريمز 
اوردو نو يالان ساخلار 

يالانچينين ائوينه اود دوشو هئچ كيم اينانمادي 

بير شئي يانماسا توستو چيخماز 

يايدا باشي پيشه نين قيشدا اشي پيشر 

اومان يئردن كوسرلر 

يئردن گويه ياغار يا گوئي دن يئره 
ائله يئرده اوتور كي دورماياسان 

ائله يئرده ياتماز كي التينا سو چيخا

دوز يئرده يئرييه بيلمز شوخوم ليقدا شيلاق اتير 

چاغيريلان يئره عار ائلمه چاغيريلمايان يئري دار ائلمه 

يئل گتيره ني سئل آپارار

يئل گتيريب گون قورودوب 

يئل هاياندان گلسه اويانا چونر 

يئل ياتماميش كوره گيني سووور 

يئمك ياشاماق اوچون دور  ياشاماق يئمك اوچون دئييل

بير يئمه رم دن قورخ بير گئديرم دن 

هر يئمه گين بير يئديردمه گي وار 

دئدين يئمه يئرين دئمه 

يئمه يينن دويمادين يالاماغينان دوياجاقسان 

هر يئميشين بير دادي وار 

يئنگيم يئ 

يوخاري باخيب غم ائلييينجه اشاغي باخيب دم ائله 

اوياق اوياغي يوخلادا بيلمز   يوخلايان يوخلاياني اويادا بيلمز 

يوخوسو اغير ادامدير 

بيرينه يوخو گورمك 

ايري يوك منزيله چاتماز 

يوكون يونگولو تئز منزيله چاتار 

ائله بيل سامره يولچوسودور 

قيرخ ايلين يولچوسودور ايندي سوروشور جوما گئجه سي نه واخت دير 

يولچويا اوز وئرسن استاريني دا ايستر 

هامييا يولداش اولان هيچ كيمه يولداش اولماز 

ايري دوشن يولداشلار بير بيريني چوخ ايسترلر 

يولداش واركي قارداش دئسن ياخشيدير 

اوزووويورولموش  بيلسن يولداشووواولموش بيل 

مندن گئچدي يولداشيماديدي ائله بيلديم سامان چووالينا ديدي 

يومورتادان يون قيرخيلماز بوش داماردان قان چيخماز 

يوموروغونيزه ويرمازلار 

اري دييه ر همن يونجا – اوت كي سن يئييرسن پئهن ائديرسن من يئييرم بال ائديرح 

ييخيلانا بالتا ووران چوخ اولار بيري ييخيلاندا الي گولو كليده وورار الي بالتاليدا
